Dr. Metin lzeti

FILOZOFIA PERENIALE DHE TRADICIONALIZMI
NE EPOKEN MODERNE

“E kaluara dhe ardhméria e largojné Zotin prej horizontit toné
Digji gé té dyja me zjarr.

Deri kur do té jesh i ndaré me ato segmente, si kallami?

Pérderisa kallami éshté i ndaré, nuk éshté i pérkushtuar né sekretet
E as gé mund té nxjerré zé si pérgjigje pér buzét dhe frymén”.

Mevlana Xhelaluddin Rumi

Mendimet dhe ideté e Platonit jané né epigendér té vlerésimeve dhe sistematikés
filozofike té zhvilluar né periudhén pas tij. Ose théné me gjuhén e Profesor
Whitehead-it" “Vlerésimi mé i pérgjithshém i tradités filozofike evropiane éshté
vetém njé fusnoté e ideve té Platonit”. Mirépo te vet Platoni si dhe te tradita
filozofike kemi dy shtréngime gé pérplasen njéra me tjetrén. Platoni dhe filozofia e
tij géndron né mes dhe né té dyja anét e greminés gé e ndané religjionin prej
filozofisé. Gjegjésisht ai éshté vendosur né plasariné mes fizikés dhe metafizikés.
Me termin e metafizikés kam pér qéllim atébotshmériné gé si term themelor i
religjionit dhe filozofisé paraget até qé vértet éshté “realitet” dhe até qé vértet éshté
“e miré” dhe e cila né asnjé ményré nuk do té keté mundési té kundérshtohet me
rrjedhojén normale té pérvojés dhe aftésive njerézore. Metafizika nuk ka pér géllim
vetém kérkimin e njé t& mire dhe realiteti té cilat do té jené té thukéta, do ta
kénaqin dhe do té jené té pérsosura pér njeriun, por ajo pérpiget gé edhe ta gjejé
até dhe ta béjé té kapshém pér vullnetin dhe arsyen e njeriut dhe me kété té
pérfitojé kétébotshmériné e realitetit.

! A. N. Whitehead (1861-1947) éshté njé prej filozoféve bashkékohoré i cili ka kundérshtuar
imitimin e verbér té teorisé sé Galileut dhe Dekartit né ndarjen e realitetit né kualitete primare
dhe sekondare. Njé rrugé e tillé, thoté Whiteheadi, ne na ¢on né shtrembérimin e sé vértetés
pérmes Kkategorive racionale. Filozofia e Whitehead-it kérkon njohjen prej brenda dhe
bashkimin e njohjes dhe té sé njohurés né njé entitet. Filozofi musliman Muhammed Ikballi
mjaft éshté ndikuar prej filozofisé sé tij. Mé gjeré shiko: Russell, Bertrand, Mudrost Zapada,
Lubjané 1970, f. 297.



Krahas asaj gé né fillim, pér shkak té tradités filozofike mé té freskét té bartur deri
te ne, fillova me Platonin, éshté mé se e vérteté se “céshtja e realitetit (hakikat)”dhe
“urtia (hikmet)” né kérkimin e saj, jané prej problemeve té para religjioze dhe
filozofike né fytyré té tokés.” Po té krahasojmé ményrat e ndryshme té pérkufizimit
té realitetit dhe konceptimit té metafizikés gjegjésisht absolutes, do té hasim né dy
ményra themelore té njohjes. E para éshté ardhja rrotull tij, ndérsa e dyta futja
brenda né té. E para varet nga kéndvéshtrimi i zgjedhur dhe simbolet e pérdorura,
ndérsa e dyta nuk varet nga asnjé kéndvéshtrim dhe nuk mbéshtetet né simbole té
caktuara. Llojin e paré té njohjes e pérbéjné rrymat filozofike dhe izmat e
ndryshme té paragitura né historiné e mendimit filozofik dhe jané mé tepér relative,
ndérsa té dytin e pérbén trashégimia e gjithembarshme metafizike dhe religjioze e
njerézimit e paragitur né forma té llojllojshme por me geliza té njéjta. Ajo éshté njé
rrjedhshméri e vazhdueshme dhe e pakrahasueshme gjendjesh ku secila
paralajméron até gé vjen dhe pérmban até qé ka ikur. Asnjéra prej tyre nuk fillon
dhe nuk mbaron, por ndérthuren me njéra-tjetrén. Ky lloj i njohjes ka pér géllim
rrokjen dhe pérjetimin e absolutes, éshté metafiziké e lashté dhe universale e cila
pranon Realitetin Hyjnor si esenciale pér ekzistencén, éshté psikologji e cila né
shpirt gjen dicka té ngjashme po bile edhe identike me Realitetin Hyjnor, éshté
etiké e cila njeriut si cak té fundit i paraget pranimin e njé realiteti té vetém imanent
dhe transcendent dhe éshté e emértuar si Filozofi Pereniale ose Perennis.?

Ideja e filozofisé pereniale, duke filluar prej kohérave mé té lashta, né vete
pérmban realitetet themelore té shumé pérbérjeve religjioze, filozofike dhe
shkencore. Filozofi gjerman i shekullit t&8 17 Leibnizi e ka béré té njohur shprehjen
latine Philosophia Perennis, mirépo ai ka pranuar se nuk éshté shpikési i saj por até
e ka gjetur né punimet e teologut té shekullit t¢ 16, Augustinus Steuchus’it (1497-
1548)". Filozofia pereniale kryesisht merret si term i cili pércakton njé tems
permanente té historisé sé filozofisé. Ajo éshté njé filozofi e cila vazhdon si realitet
prej gjenerate né gjeneraté. Pér pasojé, né té gjitha epokat e historisé sé mendimit
hasim né sisteme filozofike ose religjioze té cilat jané té pérmendura me kété ose
até emér por gé né esencé kané pasur ripértéritjen e Realitetit té njéjté. Pér mé

2 Céshtja e realitetit né aspektin logjik éshté edhe problem i metodés. Diskutohet se a éshté i
mundshém realiteti dhe nése éshté i mundshém atéheré sa? Ky diskutim ne na bart prej
dogmatizmit né skepticizém, prej relativizmit né pozitivizém, né kriticizém dhe njé seré
rrymash filozofike. Mé voné té njéjtat probleme né planin epistemologjik na paragiten edhe si
“mundési dhe vleré e dijes dhe njohjes”. Njé céshtje tjetér me réndési né nxénien e sé vértetés
éshté edhe burimi dhe mjetet e dijes dhe njohjes. Dija dhe njohja arrihet népérmjet arsyes,
intelektit, inteligjencés, provés, ndjenjave ose intuités? Pérgjigjet e dnéna né kété pyetje kané
nxjerré né pah racionalizmin, intelektualizmin, empirizmin, sensualizmin, intuicizmin etj.
Huxley, Aldous, Ve¢na Filozofija Philosophia Perennis, pérkth. né serbisht Aleksandar
Dramiganin, Beograd 2003, f. 5.

* Kahteran, Nevad, Perenijalna Filozofija (Sophia Perennis), Sarajevé, 2002, f. 9.

tepér, ajo éshté e lidhur ngushté me Traditén Primordiale dhe Universale té
kulturave té ndryshme dhe te té gjitha ato ka pasur pérfagésimin me emér té
posacém. Philosophia Perennis, Lex Aeterna, Hagia Sophia, Din el-Hakk, Hikmet
el-Ledunijje, Dhamma, Sanatana Dhamma, Theozofia Transcedentale etj. jané disa
nga emértimet e ndryshme té késaj tradite t&é mendimit né kulturat e ndryshme té
hapésirés kohore dhe vendore té njeriut. °

Tradicionalizmi si bazé e Filozofisé Pereniale

Tradita® né fjalorin e Tradicionalistéve ka pérfituar pérmasé mé té gjeré prej
kuptimit té pérditshém té saj. Ata me traditén kané nénkuptuar mbrojtjen e asaj qé
ka ekzistuar dhe asaj qé éshté bartur deri te ta. Tradicioni paraget kontinuitetin e
Shpalljes, bartjen e pandérpreré té parimeve kosmologjike dhe shpirtérore, diturité
dhe ligjet gé rezultojné prej religjionit té shpallur né njé ményré té pandérpreré dhe
me laramani etiko-estetike. Ajo nuk Ié pas dore asgjé. Diskuton pér vendosjen e
sistemeve shogeérore, pér format e sjelljes dhe bontonit, pér artin dhe arkitekturén,
pér ornamentet dhe veshjen, ndérlidhet me matematikén, fizikén, mjekésing,
psikologjiné po madje edhe astronominé. Pohimi kryesor i tradicionalizmit, gjé gé
kundérshtohet né masé té madhe me botékuptimin e mbyllur materialist modern,
éshté se gjérat u kthehen platformave superiore té Qenies dhe né fund Parimeve
Esenciale.” Titus Burckhardt (1908-1984) thot& se me tradicionin nénkuptohet
rikthimi 1 pérsosurisé sé humbur népérmjet parimeve dhe vlerave té dashurisé
hyjnore (ashk) dhe pérjetimit t& hyjnores.® Pér heré t& paré Rene Guenoni’

> Né lidhje me historikun e termit Philosophia Perennis dhe dimensionet e ndryshme t& tij shiko:
Kahteran, Nevad, po aty. f. 48-56.

® Termi tradité rrjedh prej fjalés latine tradere gé d.t.th. bartje, transferim né tjetrin, dorézim
tjetrit etj. Shiko. Valliere Paul, “Tradition”, Encyclopedia of Religion, ed. Mircea Eliade, XV,
1, Nju Jork, 1987.

” Perryjevu, Whitall, The Unanimous Tradition: Essays of the Essential Unity of All Religions,
Sri Lanké, 1999, f. 27.

® Burckhardt, Titus, “Fas’ta An’anevi Zlimler” pérkth. Mustafa Tahral, Kubbealt: Akademisi
Mecmuast, viti 8, nr. 2, Stamboll, 1979, f. 31-32.

% Rene Guenon’i (Abdu’l-Vahid Jahja) konsiderohet themelues i shkollés tradicionale dhe éshté
lindur mé 15 Néntor 1886 né Bloise té Francés. Mésimet e para té tij i ka pasur né matematiké
dhe filozofi. Né vitin 1906 ka ardhur né Paris pér té studiuar dhe aty éshté takuar me grupe té
ndryshme spiritualiste. Né vitin 1909 e ka botuar revistén La Gnose ku ka publikuar disa ese
dhe véshtrime kritike pér spiritualizmin dhe ezoterizmin. Né vitin 1910 njoftohet me piktorin
francez Gustav Aguelin i cili e kishte pranuar Islamin dhe kishte marré emrin Abdu’l-Hadi. |
ndikuar nga tesavvufi, Rene Guenoni né vitin 1912 e pranon Islamin dhe e merr emrin Abdu’l-
Vahid Jahja. Fakultetin e kryen né vitin 1916 me temé té diplomés Leinnizi dhe llogaria
infinitezimale. Po té njéjtin vit ai takohet me Jacques Maritain’in, njérin prej mendimtaréve
katolik mé me ndikim té shek. XX. Né& vitin 1921 e ka shkruar temén e doktoraturés me titull
Hyrje e pérgjithshme né studimin e mésimeve induse. Komisioni e ka refuzuar temén e

Tradicionin e ka pérkufizuar si koncept i cili pérfshiné parimet me origjiné hyjnore
té cilat duke filluar prej metafizikés e deri né poeziné kané ndikuar né mékémbjen e
sistemeve té ndryshme shogérore. Botékuptimi tradicionalist pandérpreré inicon né
pranimin e njé parimi té vetém dhe nxjerrjen e aktiviteteve praktike prej tij. Njeriu
vetvetiu nuk ka mundési gé té arrijé deri te ky parim, prandaj edhe ka nevojé pér
pejgamberé dhe njeréz té shenjté. Gjithashtu né pérkapjen e dimensionit
transcendental (muteal) dhe né ngritjen deri né esencén e tij brenda plotésisé
metafizike té kétij Parimi, pérvec interesimit dhe nevojés nevojitet edhe ndihma
giellore dhe inteligjenca intuitive. Ja si ké&té té vérteté e shpreh njéri prej
tradicionalistéve bashkékohoré, Seyyed Hossein Nasri'®: “...Pér ta kuptuar traditén
e shenjté dhe pér té biseduar pér realitetin né kuptimin e saj metafizik, duhet té jené
(pos interesimit dhe kuptimit té nevojés) edhe ndihma e botés hyjnore dhe prania e

Guenon’it dhe ky ka gené shkaku gé ai ta braktisé karrierén akademike. Mé voné disertacioni i
tij éshté botuar si libér i posagém. Né vitin 1924 ka botuar librin Lindja dhe Peréndimi. Ky libér
éshté vepra kryesore e tij né filozofiné dhe metafizikén komparative. Né vitin 1927 ka botuar
librin Kriza e Botés Moderne. Né vitin 1930 ka shkuar né Egjipt pér té studiuar disa tekste
sufike, dhe kurré mé nuk éshté larguar prej atje. Né vitin 1934 éshté martuar me Fatimen, bijén
e shejhit sufi Muhammed Ibrahim dhe éshté vendosur prané Univerzitetit t¢ Az’harit, ku ka
pasur takime e kontakte té pandérprera me dijetarin sufi dhe rektorin e Univerzitetit Shejh
Abdu’l-Halim Mahmud’in. Edhe pse heré pas here ai éshté takuar me ithtarét e njohur té
shkollés Tradicionale, Titus Burckhardt, Frithjof Schoun dhe Martin Lings, Guenoni deri né
vdekjen e tij né vitin 1951 géndroi i izoluar prej njerézve. Veprat e Guenon’it pérfshijné njé
numér té madh té l1émenjve shkencoré, duke filluar prej matematikés dhe simbolizmit, kritikén
e botés moderne e deri né diturité tradicionaliste. Njéra prej temave kryesore té opusit té tij
éshté kontrasti i ashpér ndérmjet botévéshtrimit tradicional té religjioneve té ndryshme botérore
dhe modernizmit, gé ai e sheh si njé anomali té historisé njerézore. Punimet e tij i jané kushtuar
kritikés sé modernizmit dhe botés moderne dhe pérmbajné analizat mé té thella dhe mé
permanente té botés moderne dhe botékuptimit filozofik té saj. Ai né shumé vende té veprave té
veta flet pér konceptet e gabuara metafizike dhe filozofike gé mbretérojné me botén moderne.
Pjesa e dyté e veprave té Guenonit i éshté kushtuar mésimeve tradicionale dhe né to ai pérpiget
té ringjallé konceptet dhe diturité tradicionale té cilat jané té injoruara ose t& humbura me
paraqitjen e filozofisé moderne. Veprat, Sundimi i Kuantitetit dhe shenjat e kohés, dhe Gjendjet
e shumta té Qenies dhe simbolet Fundamentale té dijes sé shenjté i jané kushtuar mésimeve
tradicionale dhe kané lozur rol té réndésishém né formimin dhe pérhapjen e shkollés
Tradicionale té cilén e kané pérfagésuar mé voné Frithjof Schuon’i, Ananda Coomaraswamy,
Titus Burckhardt’i, Marco Pallis, Martin Lings’i, Seyyed Hossein Nasr’i dhe ndjekésit mé té
vonshém té tyre. Shiko: Kalin Ibrahim, Rene Guenon / Abd al Wahid Yahya 1886-1951 o
znanosti, Znakovi Vremena, 18/19, Sarajevé, 2003, f. 28-30.

9 prof. Dr. Seyyed Hossein Nasri éshté lindur né Teheran né vitin 1933. Né qytetin e tij té lindjes
e mori arsimimin e tij fillor dhe t& mesém me theks té vecanté mbi arsimin klasik fetar dhe
letérsiné persiane. Né vitin 1954, gjegjésisht mé 1956, Nasri i kreu studimet dhe mori diploma
nga dy fusha shkencore té Universitetit t¢ Harvardit dhe té MIT-it. Né vitin 1958 doktoroi né
Universitetin e Harvardit. Ka ligjéruar né shumé universitete té botés, kurse prej vitit 1984
éshté né Universitetin “Xhorxh Uashington” né Uashington. Ka té botuara njé numér té madh té
veprave disa prej té cilave jané té pérkthyera edhe né gjuhén shqipe.

inteligjencés shquese. Eshté pra e domosdoshme, para sé gjithash t’i hidhet njé sy
kuptimit té tradités sé shenjté nga e cila Islami éshté shembull mé eminent dhe po

ashtu natyrés reale té nevojave shpirtérore té njeriut té sotém...”."*

Né realitet, tradita né pérditshméri pérdoret né kuptim té zakoneve, dokeve dhe
sjelljeve té kalléposura né shogériné njerézore. Tradicionalistét e kané kundérshtuar
kété pohim dhe posacérisht Rene Guenoni thoté se njé pérdorim i kétillé idené e
tradicionit e zbret plotésisht né pérmasén njerézore, i vesh njé kuptim gé plotésisht
e humb hyjnoren né té dhe e hap rrugén pér tollovitje t& konceptit. **

Ne kur béjmé fjalé pér tradicionin, thoté Seyyed Hosein Nasri, nuk kuptojmé
shprehiné, zakonin, ose transmision automatik té ideve dhe motiveve nga njé brez
né tjetrin, por mé tepér njé grup parimesh gé kané rrjedhé nga bota hyjnore dhe té
cilat identifikohen né origjinén e tyre me manifestim té posacém té hyjnores, sé
bashku me zbatimin e radhitjes sé kétyre parimeve né momente té ndryshme kohe
dhe né kushte té ndryshme pér humanitet té posacém. Pér mé tepér, tradita éshté
vazhdimési e pandryshueshme dhe e gjallé, e cila pérmban né vete shkencén e
Realitetit té Fundit dhe mjetet pér aktualizimin dhe té kuptuarit e késaj njohurie né
caste t& ndryshme té kohés dhe t& vendit.® N& kété kontekst tradicionalizmi, né
vecanti ai guenonian, ka pérfagésuar idené e filozofisé pereniale si meditim
permanent né shtigjet e urtisé primordiale. D.m.th. se tradicioni ka natyré pereniale,
ndérsa filozofia moderne nuk mund té pérshkruhet né kété ményré. Tradicioni i
mbron elementet e shenjta prej té cilave assesi nuk mund té ndahet dhe é&shté
antitezé e sekularitetit. Ajo, pérkundér filozofisé moderne, pikénisje e ka Zotin e jo
njeriun. ldeja e fetarésisé éshté boshti i cili e ndan perspektivén e tradicionalizmit
gjegjésisht filozofisé pereniale prej filozofisé moderne.**

Gjeneza e doktrinave metafizike tradicionale nuk éshté e karakterit njerézor dhe
kohor, thoté Guenoni, dhe me kété aludon né gjendjen e tyre primordiale mbi té
ciléen nuk mund té zbatohen ligjet e historisé, por gé nga karakteri pérfagésojné
realitetin e amshueshém. Prej kétu del se Tradicioni éshté analoge me Logos’in ose
fjalén e pakrijuar e cila emanon prej Gotheit’it té Eckhartit ose Hypertheousis’it té
Dinosy’t dhe implicohet né fjalén e shpallur. *°

1 Nasr, S. H., Islami dhe brenga e njeriut modern, pérkth. né shqip. Vejsel Nuhiu, Shkup, 2000,
f. 113

12 Guenoni nuk e mohon edhe até se né doket dhe zakonet e njerézve ka mbeturina prej tradités
primordiale, por si¢ thoté ai, shumica e njerézve nuk jané né vetédije té késaj dhe i tollovisin
kuptimet e tyre dhe i téhuajésojné prej origjinalitetit. Shiko Rene Guenon, Niceligin Egemenligi
ve Cag:n Alametleri, pérkth. né turgisht Mahmut Kanik, Stamboll, 1990, f. 248.

3 Nasr, S. H., po aty, f. 114.

' Guenon, Rene, po aty, f. 22.

1> Kahteran Nevad, po aty, f. 115-116. Prof. Kahterani insiston né até se koncepti i tradicionit né
mendimet e tradicionalistéve éshté identik me fitre’n dhe din-i hanif’in si terme té shpallura.

Sot né boté nga njéra ané kemi qytetérimet lindore té cilat i kané ngelur besnike
botékuptimit tradicional dhe né anén tjetér qytetérimin antitradicional té Peréndimit
bashkékohor. Qytetérimi peréndimor ka nevojé pér mbrojtje prej vetvetes dhe
opsesioneve té veta, pérndryshe ata do ta bartin deri né shkatérrimin e térésishém.
Pikérisht pér kété peréndimi ka nevojé pér reformé shpirtérore, gjé qé do té
sendértohej népérmjet kuptimit té vérteté té lindjes edhe até si djep i tradités
primordiale. Kjo éshté kahja e domosdoshme, thoté Guenoni, nga e cila duhet té
drejtohet peréndimi nése déshiron té shpétojé prej katastrofés gé e pret. Pér arsye se
qytetérimi i cili nuk parasheh principet e larta dhe mundohet t’i shlyejé ata,
automatikisht largohet prej kuptimit té qytetérimeve tjera, pasi kuptimi i ndérsjellé
mund t& béhet vetém me influencén e asaj qé vjen prej lart.™

Sophia Perennis ose hikmet-i halide ...

Cilésia themelore e filozofisé pereniale éshté ngjashméria primordiale e urtisé né
religjionet dhe filozofité me praktiké jo té ngjashme. Urtia primordiale, hikmet-i
halide ose hikmeti ka gené koncepti themelor egzoterik dhe arka e vetme ezoterike
né traditén Islame gé e ka kultivuar hapésirén dhe pakohésiné metafizike té
ekzistencés. Shpirti né perspektivén e tij manifestohet si térési internacionale,
kulturore, pérfshirése dhe kulturore, ose théné ndryshe si vleré ontologjike, etike
dhe estetike. Pér pasojé né sqarimin e shpirtit duhet marré parasysh té gjitha kéto
dimensione. Ky realitet béhet edhe mé i réndésishém kur depértojmé mé thellé né
ekzistencén dhe zhvillimin e njeriut si dhe né gradét e evoluimit té vetédijes. Né
realitet kéto pérmasa jané aspekte té Kozmosit dhe aspekte té veté genies, prandaj
edhe nevojitet harmonizimi i tyre mes vete. Pas harmonizimit vihet deri te pélgimi
dhe né fund te bashkimi (shkrirja), gjegjésisht té gjendemi né pérgafimin e
simpatisé kozmike si rezultat i vetédijes kozmike."

Hikmeti ose sophia gé nga ditét e para té ekzistencés né kété boté ka gené metoda
mé adekuate e arritjes, pérjetimit dhe vendosjes sé relacioneve me té Vértetén,
kozmiken dhe genésoren. Shogéria myslimane pas Pejgamberit a. s. hikmetin e ka
diskutuar né trajté t& dijes tradicionale (ulum naklijje)'®, ndérsa pas aktiviteteve

pérkthyese né lIémin e filozofisé ka marré trajtén e “dijes racionale”, “dijes sé
frymézuar” etj.

1% Mé gjeré shiko: Kahteran, po aty, f. 118; Guenon, po aty, . 39 e né vazhdim.

7 Asadi, A. Muhammed, Birligin Teorisi, pérkth. né turgisht Kerem Geng, Stamboll, 2003, f. 60.

8 Hikmeti éshté konsideruar si “sunnet”, shiko: Imam Shafii, er-Risale, f.32, 76-80, 103; Si
“fikh”, shiko: Usulu’s-Serahsi, 1-9; si “tefsir i Kur’anit”, shiko Ragib el-Isfahani, Mufredat,
hkm.



Kindiu filozofiné e ka emértuar si dashuri ndaj urtisé “hubbu’l-hikme”, ndérsa pér
filozofét ka pérdorur termin “té urtét” (Hukema)." Ndérsa depértimin né pérmasén
primordiale té urtisé, qé kryesisht éshté diskutuar né metafiziké, shpeshheré e
konsideron si “filozofi e paré” (felsefetu’l-ula) use si “urtia e urtive” (hikmetu’l-
hikem). ° Krahas késaj filozofét muslimané gjithmoné kané gené té vetédijshém se
filozofia né vete nuk éshté urti por vetém se parapélgim i rrugés e cila ¢con drejt
urtisé si dhe hulumtim sistematik dhe permanent i saj. Njéri prej etikéve mé me
famé té botés islame, 1bn Miskevejhi, shumé bukur e shpreh kété né pérkufizimin e
tij té hikmetit/sophias, ai thoté: “Pér ata qé e kérkojné, urtia éshté dhurata mé me
vleré e Allahut pér robérit e vet, mrekullia mé e bukur pér miqté e Tij, kapital i
kénaqur me até gé ka dhe gé nuk plotésohet me asgjé tjetér, drité e mendjes, esencé
e cdo gjéje, ligj né bazé té té cilit éshté paragitur dukshméria”.?* Konstatimet dhe
pohimet e njéjta ose té ngjashme né lidhje me hikmetin i hasim edhe né filozofiné e
Farabiut®?, lhvanu’s-Safa-sé%*, Ibn Sina’sé, Ibn Rushdit etj.

Sufiu dhe filozofi i famshém Muhjuddin Ibn Arabiu mé tepér éshté ndalur né
esencén dhe semantikén e fjalés hikmet dhe até né veprat e tij Fususu’l-Hikem dhe
Futuhatu’l-Mekkijje e ka konsideruar si dituri specifike (ma’lum has). Ibn Arabiu
dhe mistikét e ngjashém me té kur struken para bukurisé mahnitése té fjollave té
Urtisé Hyjnore, kujdes té posagém i kushtojné zemrés dhe hapésirés kolorite té saj
me pohim se vetém zemra éshté vendi ku mund té shkrihen dhe té freskojné fjollat
e urtisé primordiale. Zemra pér Ibn Arabiun éshté e edukuar né kolegjin dhe me
pedagogjiné e Zotit prandaj edhe mund té prancjé cdo trajté té ndarjeve
ekzistenciale dhe urtésore ku jané té vérshuara kuptimet universale té Fjalés
Hyjnore dhe ku nektari ndrités i Shpirtit Hyjnor éshté i kulluar prej fruteve té
pjekura t& ullinjve sinaiké dhe palmave t& Hixhazit.**

Zemra e kultivuar né literaturén dhe praktikén e Ibn Arabiut, si dhe né té gjitha
traditat ezoterike té philosophia perennisit dhe religio perennisit, né trajté té perlés
né brendi té guacés ose bukés né brendi té arrés pérmban tri shkallé pa té cilat nuk
do té kishte mundési té mbijetojé ideja perenniale. Shkalla e paré éshté pérmasa
pranuese e Urtisé Hyjnore né trajté té ma’rifetit gjegjésisht hijerognozés dhe té

1 Kindi, Resail, f. 172,

2 po aty, f. 173.

2! |bn Miskevejh, el-Hikmetu’l-Halide, f. 285-286.

22 Farabiu hikmetin e konsideron shkencé mé té larté né racionalizimin e gjérave mé t& vlefshme
(en ja’kile efdalel-eshjai bi efdali’l-ilm). Heré pas here i thoté shkencé pér njohjen e shkageve
mé té largéta. Ai veprén mé té réndésishme té tij e ka emértuar el-Xhem’ bejne ra’jel-hakimejn
(Pagtimi i mendimeve té dy té urtéve). Mé gjeré shiko: Farabi, Arau ehli’l-medineti’l-fadila, f.
47-48; es-Sijasetu’-Medenijje, f. 45; Fusulu’l-Medeni, f. 43-44; Kitabu’l-Burhan, f. 62 etj.

2 N& shumé fage té trakteve té tyre Resail Ihvan-i Safa haset né emértimin hukema (té urtét).

% Hafizovi¢, Re$id, Sophia Perennis-Vjecha Mudrost Vjecne Religije, pasthénie e librit
Perenijalna Filozofija, té Nevad Kahteranit , f. 292.

shndérrisé me té. Né kété shkallé zemra zhvillon vetédijen pér njohjen e Qenies
Absolute népérmjet pasgyrimit t¢ Emrave dhe Atributeve té Tij né botérat e
méposhtme se Teokozmosi.

Shkalla e dyté e zemrés éshté pérmasa postgnosike, ku zemra e lustruar né formé té
pasqyrés si rezultat i lutjes shpirtérore (dhikr) dhe lutjes sé intelektit (fikr) pérjeton
zbulimet dhe shijen mahnitése té bukurisé Hyjnore (keshf). Ndérsa, shkalla e treté
éshté pérmasa sendértuese e realiteteve té krijimit dhe ekzistencés e cila tek Ibn
Arabiu dhe né traditén sufike éshté emértuar si tahkik.?

Edhe pse ideja pér njéshmériné e genésisé (vahdet-i vuxhud, teomonizmi
transcendental) ka qgené bosht i filozofisé sé& shumé sufijve, Ibn Arabiu éshté
mendimtari i cili e ka sistematizuar até dhe mé voné kjo teori éshté identifikuar me
emrin e tij. Qenésia pér Ibn Arabiun éshté njé dhe assesi nuk mund té pranohet
genési e dyté pér shkak se kjo do té rezultonte me politeizém. Njékohésisht edhe
pérkapja e térésishme e késaj genésie éshté e pamundshme prandaj edhe orientimi
drejt saj béhet népérmjet pasqyrimeve té Qenies né dukshméri. Cdo gjé qé duket,
thoté lbn Arabiu, ka marré hise prej atributeve Hyjnore, secili prej tyre e
pérfagéson ekzistencén, ndérsa ekzistenca éshté Allahu, Ai éshté Esenca dhe
Realiteti. Rruga drejt pérkapjes sé Realitetit Hyjnor né filozofiné e Ibn Arabiut ka
gené sophia perenniale ose hikmet-i halide dhe shumica e mendimtaréve té
mévonshém, madje edhe ata bashkékohorét si Rene Guenon’i, Schuoni, Nasri et].
idené perenniale e kané nxéné prej letérsisé arabiane.

Idené perenniale ose tradicionale né trajté mjaft té pérsosur e hasim edhe né
filozofiné e Mulla Sadra Shiraziut®® e cila nga ana e tij &shté emértuar si el hikmet
el mutealijeh (teozofi transcedente). El hikmet el mutealijeh paraget shkollén
tradicionale filozofike t¢ Mulla Sadrés ku mésimet e tij jané njékohésisht edhe
teozofi (hikme) por edhe vizion racional i transcedentes. Mulla Sadra né veprat e tij
ka gené tepér i okupuar me pérkufizimin e termeve felsefe dhe hikmeh. Felsefe
(filozofia), thoté Mulla Sadra, &shté pérsosja e shpirtit njerézor deri né mundésité e
fundit népérmjet njohjes sé realiteteve té vérteta té gjérave ashtu si jané dhe
népérmjet gjykimit pér qenésiné e tyre té bazuar né argumente. Njéri prej

2 Po aty, f. 298-99. Gazaliu si shkallé perfekcionale t& zemrés e konsideron shijimin (dhevk) dhe
thoté gé vetém kjo éshté ményra e njohjes dhe pérjetimit t&¢ mundshém té realitetit Hyjnor.

26 Mulla Sadra Shiraziu u lind né Shiraz té Iranit né vitin 979-980/1571-72. Pasi qé i ka kryer
meésimet e para né Shiraz ka studiuar filozofiné né Isfahan. Mé pas éshté shpérngulur né Kahak
afér Kom’it ku edhe éshté térhequr né vetmi. Pas ftesés pér té ligjéruar né shkollén e ndértuar
prané xhamisé né Shiraz nga ana e Shahut éshté kthyer né vendlindje. Shkolla e Shirazit pas
ardhjes sé Mulla Sadrés éshté shndérruar né gendér té filozofisé, astronomisé, fizikés, kimisé
dhe matematikés. Shtaté heré né kémbé ka shkuar né Haxhxh dhe herén e fundit duke u kthyer
éshté sémuré dhe ka vdekur né Basra né vitin 1050/1640. Ka shumé vepra té shkruara né prozé
dhe poezi. Shiko: Seyyed Hossein Nasr, Sadr al-Din Shirazi i njegova Transcedentna
Theozofija, pérkth. né boshnjakisht. Adnan SilajdZi¢, Sarajevé, 2001.

komentatoréve té Mulla Sadrés pér teozofiné transcedente thoté késhtu: “ El hikme
el mutealijeh domosdoshmérisht kérkon njéshmériné e Qenies (tevhid-i vuxhud) pér
dallim nga filozofia peripatetike e cila kérkon njéshmériné e mundésisé e jo té
Qenies”. Hikmeti (sophia) pér té éshté urtia e mbéshtetur né bazé té pastér
metafizike, e arritur népérmijet intuités intelektuale dhe njékohésisht e prezantuar né
trajtén racionale dhe me pérdorimin e argumenteve té arsyes. %/

Né bazé té asaj gé u tha shihet se sophia perennis ose religio perennis’i éshté
kategori filozofiko-mistike e diskutuar thelbésisht né botén islame. Vazhdén dhe
pérdorimin e kétij termi né periudhén moderne e hasim te Frithjof Schuoni® i cili
népérmjet kétij termi e pérmbledh téré traditén primordiale njerézore dhe té gatuar
me ujin islamik e prezanton si model pér daljen nga ekokriza shpirtérore. Schuoni
téré jetén e tij e ka kaluar né rrugén e urtisé sé pérhershme dhe éshté frymézuar nén
hijen e shenjave shtatzéne té késaj rruge. Ai me gjithé respektin e madh gé ka pasur
ndaj besimeve egzoterike té definuara té religjionit ka depértuar edhe né realitetin e
cdo shkronje té Ligjit fetar, e ka zbuluar natyrén e brendshme té saj, natyrén e
zemrés dhe shpirtit dhe shpalljen e tyre né hapésira dhe kohéra té ndryshme.

Ideja e filozofisé pereniale, religjionit perenial, sophia perennisit ose
tradicionalizmit primordial éshté bosht themelor edhe né mendimet dhe veprén e
Seyyed Hossein Nasrit, i cili ende éshté gjallé. Ai traditén religjioze dhe filozofike
primordiale, posacérisht né veprat e periudhés sé paré té tij, e ka prezantuar me njé
mjeshtéri mjafté té miré dhe téré jeta e tij ka kaluar né pérpjekjen intelektuale e
shpirtérore pér ta prezantuar Islamin tradicional, pér té njohur dhe vlerésuar né
ményré Kritike Peréndimin modern nga piképamja islame dhe pér ta arritur
dialogun dhe mirékuptimin mes religjioneve té ndryshme népérmjet idesé
perenniale.”®

Né lidhje me idené e cila e ka motivuar veprén e tij, ai veté thoté késhtu: “Nése do
ta kisha rezimuar pozitén filozofike timen do té kisha théné se jam ndjekés i
philosophie perennisit gjegjésisht philosophie universalisit, si dhe sophias sé
amshueshme, e cila gjithnjé ka ekzistuar dhe do té ekzistojé dhe né perspektivén e
sé cilés ekziston vetém njé Realitet gé ka mundési té thoté Uné. Kjo sophia bazohet

2" Po aty, f. 118-119.

28 Frithjof Schuon (Isa Nuruddin) u lind né Basel né vitin 1907. Qysh né moshén
gjashtémbédhjetévjecare éshté ndaré prej familjes dhe éshté marré me pikturé né Paris. Né
Paris ka studiuar gjuhén arabe dhe kaligrafiné. Nga déshira gé té njihet me religjionet e
ndryshme té botés ka shétitur népér shumé vise té saj. Eshté takuar dhe migésuar me mistiké
eminenté té hinduizmit, budizmit, krishterimit dhe islamit. Veprat mé té réndésishme té tij
jané: Transcendent Unity of Religions, Understanding Islam, Dimensions of Islam, Light of
Ancient World, etj. Mé gjeré shiko: Frithjof Schuon, Dimenzije Islama, pérkth. né
boshnjakisht Dr. ReSid Hafizovi¢, Sarajevé, 1996.

2% Nasr, Sejjid Husein, Islami dhe brenga e njeriut modern, f. 7.

né metafizikén universale me aplikimet e saja né Iémenjté e kozmologjisé,
psikologjisé, artit etj. Ky éshté mésim pér natyrén e Realitetit, pér Njé-né gé
njékohésisht éshté edhe etern dhe absolut, pér shumésiné gé buron prej Njé-shit dhe
e cila népérmjet té kompleksivitetit té gjeré té hierarkisé dhe labirintit kozmik, gé
hindusét e emértojné si maya, né fund i kthehet Njé-shit. Sophia éshté e mundshme
pér Intelektin i cili e iluminon arsyen dhe e shndrit zemrén si gendér té saj. Mirépo
né praktiké kjo sophia nuk mund té arrihet pérve¢ se me manifestimet
makrokozmike té Intelektit, & d.m.th. tradicionit ose religjionit i cili furnizon me
mjete qé Intelektin e béjné operativ brenda né njeriun dhe i mundésojné té

transformohet me ndihmén e dijes derisa té béhet pasqyrim e sophias™.

Pér pasojé Nasri pohon se kjo tradité, e cila mbrohet nga sophia perennisi si urti e
jo dituri e pérfituar me ndihmén e filozofisé racionale, éshté kultivuar nga gnostikét
gé kané poseduar eksperiencén e realitetit hyjnor. Seyyed Hossein Nasri né
emértimin e késaj tradite do té pérdoré edhe termet metafizika tradicionale dhe
scientia sacra gé prezantojné dijen e shenjté e cila éshté pjesé pérbérése e ¢do
revelate, ndérsa revelata karakterizon epigendrén e rrethit qé e ngérthen dhe
pérkufizon tradicionin. Né realitet revelata pérmban dituriné pér Realitetin dhe
ményrat e dallimit t& Realitetit dhe iluzioneve.*

Intelektualizmi lhsanij®...

Nuk ka dyshim se dijetarét e lartpérmendur jané pionieré té tradités universale
islame dhe njohés shumé té miré si té tradités intelektuale evropiane ashtu edhe té
asaj islame. Ata literaturén islame e kané furnizuar me pérgjigje islamike pér sfidat
e humanizmit sekular me vetédije té ploté pér té dyja traditat intelektuale.

Ményra e kétillé e njohjes ka gené prezente né kulturén dhe gytetérimin islam edhe
pse né trajta té ndryshme. Nga perspektiva e ihsanit, filozofia nuk éshté vetém njé
dedukcion dhe spekulim racional, por dituri pér realitetin e vérteté. Mirépo pér té
njohur realisht té vértetén pa pengesé té pasioneve dhe animit té konstruksioneve
mendore duhet té pérsosim organin e té menduarit gjegjésisht intelektin, i cili
vendbanim e ka zemrén e njeriut. Pér pasojé ky ka gené shkaku gé me ndikimin e
Ebu Hamid Gazaliut, Ibn Arabiut dhe shumé té tjeréve tradita e intelektualizmit

%0 Kahteran, Nevad, po aty, f. 188.

31 po aty, f. 201.

32 |hsan éshta fjalé arabe gé do t& thoté e miré, e bukur, e kéndshme. Né terminologjiné e tradités
profetike ihsani pérfagéson adhurimin e Zotit sikur e sheh até dhe bindjen pér kontrollin e
Fuqisé Krijuese mbi té krijuarén. Termi ihsan kété pérmasé e ka pérfituar né hadithin e njohur
té Pejgamberit a. s. t& emértuar si “Hadithi i Xhibrilit”. Né lidhje me intelektualizmin ihsanij
mé gjeré shiko: Kahteran Nevad, Tradicionalni Islam i Ideja Ihsani Intelektualnosti, Znakovi
Vremena 18/19, Sarajevé, 2003, f. 38-48.

ihsani, e cila éshté zhvilluar si elaborat i vetédijshém i tradités sé hershme sufike, té
jeté komponenta gendrore e diskursit intelektual dhe politik té islamit.

Théné thjeshté, thoné perenijalistét si Guenoni dhe té tjerét, epoka joné éshté epoké
e nominalizmit, ekzistencializmit dhe sajimeve té ndryshme né té cilat relativizmi
dhe subjektivizmi ndikojné démshém né individin dhe shogériné. Kundérhelmi i
vetém i relativitetit dhe subjektivitetit éshté Absoluti dhe objektiviteti si dy
pérmbajtje thelbésore té intelektualizmit ihsani, gjegjésisht filozofisé pereniale.

Ményra e té menduarit dhe pérkapjes pereniale, tradicionale, ka kontribuar
dukshém né prezantimin e perspektivave té reja pér daljen nga kriza shogérore dhe
shpirtérore e shogérive moderne. Si antitezé e mendimeve mé liberale té
prezantuara nga dijetarét bashkékohoré muslimané me famé, si Muhammed
Arkoun, Farid Esak etj., ideja e intelektualizmit ihsani ka hapur dyer mé objektive
dhe mé té pérshtatshme pér shpirtin e mérzitur dhe materialisht té bezdisur té
njeriut modern. Duke filluar prej gjysmés sé paré té shek. XX ideja pereniale e
prezantuar nga ana e Rene Guenonit ka hasur né mikpritje né shumé ané té botés
dhe sot e késaj dite vazhdon té mirépritet nga shumé garge intelektuale botérore.*®

REZYME

Teksti diskuton idené e filozofisé pereniale dhe pasqyrimeve terminologjike,
kohore dhe hapésinore té tij né boté. Duke filluar prej ditéve té para té jetés né kété
boté njeriu éshté pérpjekur té gjejé rrugén me té miré té pérkapjes, pérjetimit dhe
emocionimit me Fuqiné Krijuese. Tradita e pérgjithshme mendore dhe reveluese e
historisé njerézore éshté déshmitare e shumé rrymave gé jané pérpjekur t’i
shérbejné késaj pérvoje. Filozofia pereniale edhe pse si term paragitet voné né
shekujt XVI dhe XVII, si ide ka ekzistuar pothuajse né té gjitha traditat spirituale
religjioze dhe filozofike. Pothuajse té gjithé filozofét muslimané e kané diskutuar,
disa prej tyre e kané pasur bosht té filozofisé sé tyre urtiné primordiale (hikmet-i
halide), e gé éshté komponenté kryesore e perennisit. Né vitet e para té shek. XX
ideja pereniale dhe kritika e racionalizmit té pastér ka gené mendim gendror né
veprat dhe ideté e Rene Guenonit prej té cilit mé voné do té ndikohen Frithjof
Schuoni, Titus Bruckhardti, Seyyed Hossein Nasri etj. Sot né té katér anét e botés
diskutohen dhe pérkthehen veprat e perenialistéve dhe ka njé aktivitet té bujshém té
intelektualizmit ihsani. Ky tekst éshté njé piké uji né ogeanin perenial té
gjithémbarshém por gé ka pérmasén e gjuhés shqgipe né té cilén kjo ide pothuajse
éshté e panjohur.

33 Né lidhje me ndikimet e Rene Guenonit né vise t& ndryshme t& botés shiko: Seyyed Hossein
Nasr, Utjecaj Renea Guenona Na Islamski Svijet, Znakovi Vremena, 18/19, f. 10-27.

